
1. INTRODUCCIÓN


O comedor escolar é un servizo complementario de carácter educativo posto a disposición do alumnado que o solicite. A súa prestación axuda e cualifica a escolarización, e da resposta ás necesidades das familias no ámbito educativo.


Prestará o seu servizo dende o primeiro día de clase no mes de setembro ata que remate o curso escolar no mes de xuño. Cubrirá as necesidades dunha alimentación sana e equilibrada, inculcando axeitados hábitos hixiénicos e de convivencia entre os usuarios.


As necesidades e demandas da sociedade actual en canto a prestación de servizos públicos, esixe unha garantía de calidade e a atención aos dereitos dos usuarios. Por elo, o noso centro contempla no seu contexto a esixencia dunha xestión de calidade en todas as súas actividades, e en concreto no comedor escolar.


Esta calidade se constatará na organización, planificación e desenvolvemento do comedor, reflexado todo elo no seguinte plan de organización do comedor.

2. FUNDAMENTOS LEGAIS

· LOE, Ley Orgánica 2/2006, de 3 de mayo de Educación.
· LOMCE, Ley Orgánica 8/2013, de 9 de diciembre, para la mejora de la calidad educativa.
· Decreto 10/2007, do 25 de xaneiro, polo que se regula o funcionamento dos comedores escolares nos centros docentes públicos non universitarios dependentes da Consellería de Educación e Ordenación Universitaria.

· Orde do 21 de febreiro de 2007, pola que se regula a organización, funcionamento e xestión do servizo de comedor escolar nos centros públicos non universitarios dependentes da Consellería de Educación e Ordenación Universitaria.

· Decreto 132/2013, do 1 de agosto, polo que se regulan os comedores escolares dos centros docentes públicos non universitarios dependentes da consellería con competencias en materia de educación.

· Instrución 1/2013 da Secretaría Xeral Técnica da Consellería de Cultura, Educación e Ordenación Universitaria, do 14 de Xuño, sobre funcionamento dos comedores escolares de xestión directa.

· Modificación da Instrución 1/2013 da Secretaría Xeral Técnica da Consellería de Cultura, Educación e Ordenación Universitaria, do 14 de Xuño, sobre funcionamento dos comedores escolares de xestión directa.

· Aclaracións sobre as obrigas dos directores nos comedores escolares dos seus centros e modificación parcial da Instrucción 1/2013 neste punto.
3. PROTOCOLO DE FUNCIONAMENTO DO COMEDOR ESCOLAR.
3.1.  OBXECTIVOS

O comedor escolar é un servizo educativo complementario que debe crear hábitos hixiénicos e dietéticos e atender á consecución dos seguintes obxectivos:
· desenvolver nos alumnos hábitos  alimenticios e hábitos sociais axeitados para unha mellor educación para a saúde e a convivencia,
· formar aos alumnos no desenvolvemento de actitudes positivas coa comida, así como no coñecemento das bases dunha dieta saudable, levando unha alimentación variada, facendo especial dedicación á inxesta de verduras, legumes e todos aqueles alimentos que proporcionen ao organismo os nutrientes necesarios para unha correcta alimentación,
· promover a adaptación do neno a unha diversidade de menús e a unha disciplina no acto de comer que inclúa a cortesía, a tolerancia, a solidariedade e a educación para a convivencia,

· fomentar no alumnado un espíritu de solidariedade e de colaboración, dando na medida das súas posibilidades, participación en pequenas responsabilidades nas labores de posta e recollida do servizo de mesas,

· comprender  a necesidade de manter unha alimentación variada.

3.1.1. Educación para a saúde:

· Fomentar e desenvolver hábitos personais de hixiene e boa alimentación como base dunha correcta e axeitada educación para a saúde.

· Poñer en práctica normas hixiénicas.

· Iniciarse en gustos variados e comer todo tipo de alimentos.

· Manter posturas correctas na mesa.

· Conseguir hábitos no uso correcto de utensilios relacionados coa comida.
· Adquirir e poñer en práctica hábitos relacionados coas normas de educación básicas na mesa.

3.1.2. Educación para a convivencia:
· Adquirir e poñer en práctica hábitos de convivencia e cooperación.

· Despertar nos alumnos un espíritu de cooperación, implicándoos segundo as súas posibilidades, en tareas do servizo de comedor.

· Fomentar o compañeirismo, respeto e tolerancia hacia todos os membros da comunidade escolar.

· Lograr un comportamento axeitado na mesa.

· Conseguir un ambiente sen ruido, evitando gritos e dialogando de forma tranquila.

· Cuidar e respetar o espazo do comedor, mobiliarios, enseres e utensilios de uso comunitario.

· Manter unha comunicación aberta coas familias.  
3.1.3. Educación para o ocio:

· Crear hábitos e lograr estratexias para unha utilización axeitada do tempo libre.

3.2. ESPAZOS DO COMEDOR

O comedor é unha sala grande e luminosa, situada na planta baixa do edificio principal. Ten acceso tanto desde o exterior, por unha porta lateral do edificio situada na zona de párking, e desde o interior con acceso a través dunha porta ao carón das escaleiras e fronte a unha das aulas de educación infantil.

Ao entrar hai un pequeno pasillo cunha porta á man dereita que da acceso a un baño, e a man esquerda unha porta con acceso ao espazo onde os colaboradores do servizo de comedor teñen as súas batas e guantes necesarios.


Xa na sala grande atópase a cociña  e a despensa á man esquerda e o comedor, distribuido en tres filas de mesas para educación infantil, unha fila para 3 anos, unha fila para 4 anos e outra fila para 5 anos. As sillas e as mesas están adaptadas á altura de dita idade.

A continuación e un pouco separadas do grupo de infantil, atópanse 5 filas con seis ou sete mesas en cada fila para educación primaria. 
3.3. USUARIOS DO SERVIZO DE COMEDOR. 

O comedor do CEIP de Seixalbo é un comedor escolar de xestión directa da consellería con competencias en materia de educación e clasificado nun comedor de tipo C (de 151 a 250 comensais) (Decreto 132/2013 e Instrucción 1/2013).

Poden ser usuarios do servizo de comedor:

- os alumnos que cursen ensinanzas neste centro e os dos centros próximos que carezan de instalacións de cociña, e autorizados expresamente,

- as persoas con responsabilidades na organización do comedor, así como as que colaboren na atención dos alumnos comensais durante os días de desempeño efectivo destas tarefas,

- o persoal de cociña durante os días de desempeño efectivo do seu traballo,

- os coidadores, durante o tempo de desempeño efectivo do seu traballo no comedor escolar,

- o persoal docente e non docente, e o persoal laboral do centro que solicite o servizo, sempre que existan prazas libres,

- os auxiliares de conversa e os alumnos en prácticas que soliciten o servizo, sempre que, unha vez asignadas as prazas do comedor aos colectivos anteriormente citados, existan ainda prazas libres.


Así pois, o total de número de comensais para educación infantil é de aproximadamente 46 comensais , e para educación primaria é de mais ou menos 157. O persoal de cociña está composto por 3 persoas e o persoal colaborador é de 9 persoas, mais o director mais a encargada de comedor. Tamén fan uso do servizo de comedor tanto  algún dos mestrers do centro como a coidadora. Sendo polo tanto o total de comensais diarios aproximadamente 227.
   - PAGAMENTO DAS TARIFAS DO COMEDOR 

Podemos clasificar aos usuarios do comedor como:

· Usuarios gratuitos.

· Usuarios que aboarán 1 € por día de uso do servizo.

· Usuarios que aboarán 2,5 € por día de servizo do comedor.

· Usuarios que aboarán 4,5 € por día de servizo do comedor.


A cuantía establecida virán determinado polo procedemento de autodeclaración dos datos que permitirán fixar os prezos e as tarifas dos comedores.


O pagamento mensual pola utilización do comedor escolar producirase entre o 1 e o 20 do mes seguinte ao da prestación do servizo. O importe que os usuarios deberán aboar resultará de multiplicar os prezos correspondentes polo número efectivo de días de uso do comedor cada mes.
3.4.  NORMAS DE ORGANIZACIÓN E CONVIVIENCIA DO COMEDOR
3.4.1. FUNCIÓNS E TAREFAS RELACIONADAS CO COMEDOR

Segundo se establece no Decreto 132/2013 e Instrucción 1/2013 se atribuén as funcións e tarefas relacionadas co comedor escolar.


Así pois:

· O DIRECTOR DO CENTRO:  a función de dirixir e coordinar o servizo de comedor recaerá sempre na persoa que ostente a dirección do centro, que desempeñará as función que lle atribúe o artigo 11.2 da Orde de 21/02/2007, requeríndose para o efecto a súa presenza no comedor escolar.

Cómpre salientar que entre estas funcións destacan:

· Elaborar co equipo directivo, e de acordo coa comisión do servizo de comedor, o protocolo de funcionamento do servizo de comedor escolar, como parte integrante da programación xeral anual do centro.

· Dirixir  e coordinar o servizo de comedor e designar o persoal docente que voluntariamente participe nas tarefas de atención ao alumnado.
· Supervisar o correcto funcionamento do servizo de comedor.

· Estudar e elaborar o proxecto de orzamento do servizo de comedor escolar.

· Autorizar os gastos, e ordenar os pagamentos necesarios para o seu bo funcionamento.

· Verificar o cobramento das cantidades correspondentes do sevizo de comedor aos usuarios.

· Facer as contratacións de subministración, se for o caso, de acordo coa lexislación vixente.

· Coordinar as tarefas do persoal que preste servizos no comedor escolar.

· Presidir, se for o caso, a comisión do servizo de comedor escolar.

· Velar polo cumprimento das normas sobre sanidade e hixiene.

· Calquera outra función necesaria para o correcto funcionamento do servizo.

· O/A ENCARGADO/A DO COMEDOR: a persoa encargada do comedor desempeñará as funcións que lle atribúe o artigo 10.2 da Orde de 21/02/2007, requeríndose para o efecto a súa presenza no comedor escolar.

Esta persoa terá, preferentemente, a condición de persoal docente do centro, sexa membro ou non do equipo directivo. Só nos casos en que non poida cumprirse este requisito, tal labor poderá ser realizado, logo de autorización expresa da xefatura territorial correspondente, por persoal non docente ou por outra persoa integrante da comunidade escolar que se preste voluntariamente.


Estes últimos deberán ser nais/pais/titores legais de alumnos/as que estean cursando actualmente estudos no centro docente respectivo. En todo caso, antes de asumir os cometidos de encargados de comedor, as persoas que non sexan persoal do centro deberán asinar a declaración do Anexo III da Instrucción 1/2013, na que consta o carácter altruista e a título de colaboración social desinteresada da súa prestación.


Destacar algunhas das funcións a realizar por o/a encargado/a do comedor:

· Coordinar un plan de actividades que permitan o desenvolvemento de aspectos e normas relacionadas co hábito de saber comer, e de relación social no contorno do servizo de comedor escolar.

· Potenciar o desenvolvemento de actividades de lecer e tempo libre para dinamizar a atención e vixiancia do alumnado usuario.

· Executar as tarefas propias de coordinación e supervisión necesarios para o funcionamento do comedor.

· Organizar o funcionamento do servizo de comida de mediodía.

· Elaborar a actualización periódica do inventario do equipamento do servizo de comedor e a súa reposición.

· Elevar á dirección do centro propostas sobre control e mellora de menús, así como da distribución do orzamento e control do gasto.

Funcións e normas complementarias do encargado de comedor:
· Deberá manter o orden no comedor, sen berrar, respectando ao alumnado, colaboradores/as e empregando un vocabulario axeitado.

· O alumnado ten os mesmos dereitos e obrigas, non se fará distinción entre eles.

· Supervisar que os colaboradores/as vixien o recreo despois do comedor dacardo coas normas.

· Distribuir ao alumnado usuario do comedor nas mesas, procurando que estean un de cada curso por mesa, sendo os das cabeceiras os alumnos de curso superior para axudar aos mais pequenos. Durante a última semana ao trimestre e como premio polo comportamento, o/a encargado/a do comedor dará permiso para que cada un se sente libremente na mesa que queira e cos compañeiros que queira, sempre en cando esto non perturbe a boa convivencia do comedor.

· OS/AS COLABORADORES/AS DO COMEDOR: As persoas que colaboren no comedor desempeñarán as funcións que sinala o artigo 8.5. da orde de 21/02/2007. Poderán ser colaboradores/as do comedor en primeiro lugar, o persoal docente ou persoal laboral do centro. En caso de que non houbera, ou non se cubriran todas as prazas, tales funcións de colaboración no comedor poderán ser desempeñadas por nais/pais/titores legais de alumnos que estean cursando actualmente estudos neste centro.
Estas persoas (nais/pais/titores legais) non poderán desempeñar as funcións de colaboración durante dous cursos escolares consecutivos, co que non poderán asumir tales cometidos as persoas que o realizasen durante un mínimo de 36 días. Soamente nos casos en que resulte motivada e probada a imposibilidade de alternancia no desenvolvemento das tarefas descritas, poderase, en virtude de autorización da Xefatura Territorial que corresponda, excepcionar o cumprimento da regra xeral asinada.

Estas colaboracións aceptaraas a dirección do centro cando resulten necesarias para a atención do alumnado por non existir persoal funcionario e laboral suficiente.


O persoal de atención e vixianza do comedor, ademais da imprescindible presenza física durante a prestación do servizo, desenvolverá as seguintes funcións:
· Cumprir co labor de atención e coidado ao alumnado do servizo de comedor.
· Axudar aos alumnos, que por idade ou necesidades, precisen a colaboración e soporte dun adulto nas actividades de alimentación e aseo.
· Coordinar tarefas relativas á educación para á saúde, adquisición de hábitos sociais e unha correcta utilización e conservación da menaxe do comedor.
· Informar ao equipo directivo do centro, de calquera incidencia relacionada co desenvolvemento do servizo de comedor, para que o poña en coñecemento das familia.

· Atención ao alumnado nos períodos de antes e despois do xantar, atendendo ás orientacións do encargado de servizo de comedor.

· En razón do carácter educativo do servizo de comedor fomentarase a colaboración do alumnado a partir do alumnado de 4º de E.Primaria, sen que iso supoña a ausencia física ou substitución do persoal habitual encargado da atención no servizo.

· Calquera outra función que lle poda ser encomendada por o/a responsable directo do comedor en coordinación co director do centro, con vistas a un axeitado funcionamento do comedor.
· Corresponde tamén aos órganos colexiados e unipersoais do centro, as seguintes funcións relacionadas co servizo de comedor:

· O consello escolar: aprobará un protocolo de organización e funcionamento do servizo de comedor; aprobará o proxecto de orzamento e ingresos e gastos do servizo; decidirá sobre a admisión do alumnado usuario segundo os criterios de prioridade establecidos; aprobará o plan de actividades para o alumnado usuario do comedor; aprobará a creación da comisión do servizo de comedor escolar; aprobará os menús por proposta da comisión do servizo de comedor.
· A comisión do servizo do comedor (comisión económica + encargada do comedor) terá como funcións: colaborar na xestión económica-administrativa dos fondos do servizo de comedor; proponer os menús, de acordó cun programa de alimentación sa e equilibrada; elaborar un plan de actividades para o alumnado usuario do comedor; seguimento do servizo de comedor formulando propostas de mellora…
3.4.2. ELABORACIÓN DE MENÚS

Segundo se establece no Decreto 132/2013 a elaboración de menús farase de xeito que proporcione ao alumnado unha dieta equilibrada adaptada ás necesidades nutricionais de cada grupo de idade, contribuíndo ao seu mellor desenvolvemento físico, e favorecendo, á vez, a adquisición de hábitos alimentarios saudables.

O menú será único para todos os usuarios do comedor, agás nos casos de alumnos que padezan calquera tipo de intolerancia ou alerxia alimentaria, xustificada mediante certificado médico. Nestes casos, o consello escolar de cada centro autorizará que se sirvan menús adaptados ás súas necesidades, ou, se é o caso, que lles faciliten os medios necesarios para a conservación e consumo dos menús proporcionados polas familias.


No noso centro atopámonos con nenos diagnosticados medicamente de alerxias a certos alimentos, así como dun neno diabético usuario do comedor e dun neno con hipercolesterolemia. Todos eles están tendo un menú adaptado a súa necesidade.

Coa finalidade de que as familias poidan completar o réxime alimenticio dos seus fillos e fillas, de acordó cos criterios dunha alimentación saudable e equilibrada, o alumnado recibirá un menú ao principio de cada mes para levar para casa. 

Pode xurdir que un día haxa que facer algún cambio debido á falta de suministración ou a calquer problema puntual.

3.4.3. NORMAS DE ORGANIZACIÓN
O servizo de comedor de outubro a maio será de 14:00 a 16:00 horas, e nos meses de setembro e maio será de 14:30 a 15:45 horas. O comedor é unha continuidade da escola, é dicir, no comedor tamén se educa, ten que haber unhas normas mínimas de comportamento, de saber estar na mesa e do uso dos utensilios do comedor.
· Normas para o persoal colaborador:

· O persoal colaborador do servizo de comedor acudirá ao centro entre media hora e tres cuartos de hora antes para xantar. Haberá unha mesa disposta para eles e unha vez rematado de xantar recollerana e colocarán un servizo novo nesa mesa.

· Cada día ao chegar firmarán na folla de rexistro de firmas para logo facer reconto e meter datos na aplicación.

· O persoal colaborador que se atope no cuidado das mesas de Educación Infantil (4 colaboradores) irá a recoller aos nenos ata a porta do comedor para pasalos en fila e de forma ordenada ata os seus sitios. Os demais colaboradores que se atopan nas mesas de primaria (5 colaboradores) esperarán no pasillo e polas mesas para que o alumnado de primaria entre despacio, sen berrar e de forma organizada.

· Cada colaborador se encargará dunha fila durante unha semana. Ao rematar esa semana se rotará, sempre e cando non coincida na súa fila un dos seus fillos. (Aos fillos tratalos como un usuario máis do comedor. Si nos preguntan algo que se dirixan ao seu colaborador. Vimos a atender un servizo de comedor, non a vixiar aos nosos fillos).

· Na cociña se recollen a bandexas para cada fila e se empeza a servir cada plato. Cando un plato leve máis dun ingrediente se farán parellas de colaboradores, servindo un detrás doutro a comida.

· Sírvese unha vez cada ración (racións axeitadas a idade dos nenos) e só se poderá repetir unha vez, xa que o feito de repetir varias veces pode levar a problemas de saúde (indixestión, dor de barriga…)

· Unha vez servido, axudaremos a aqueles nenos que lles resulte máis difícil cortar algún alimento o controlaremos a orde na nosa fila, para elo teremos que estar pendientes ante calquera alteración.

· Calquer colaborador ten a mesma autoridade que un mestre, é dicir, pode chamarlle a atención e castigar a algún neno/a. Ningún colaborador pode quitar autoridade a outro, aquel que pon un castigo ten que levantar ese castigo. 

· Non se vai permitir ningún tipo de falta de respeto nin dos nenos hacia os colaboradores, nin dos colaboradores hacia os nenos, e por suposto entre colaboradores e persoal do servizo do comedor, xa que somos persoas adultas e debemos ter outro tipo de estratexias para resolver calquera diferencia da formas máis correcta e civilizada posible. Ante calquer incidencia entre colaboradores, farase igual que cos nenos, 1º chamada de atención, 2º uns días sen facer servizo de comedor, 3º se prescinde desa persoa no servizo do comedor.

· A vixiancia do patio é traballo de todos os colaboradores. Os colaboradores se porán cada un nunha zona de vixiancia, controlando que non haxa conflictos, nin se tiren pedras, non haxa abusos dos maiores hacia os pequenos, non subirse as porterías nin canastas…. Cando alguén se faga algunha ferida avisar a encargada de comedor, que será quen faga as curas e quen avise a pai /nai/titor en caso de molestias ou dor.
· No patio facer a vixiancia ben, non cambiar de zona sen avisar, todo o tempo teñen que estar todas as zonas vixiadas, ante calquer problema avisar á encargada de comedor.
· Zonas de vixiancia de patio: 4 colaboradores para Educación Infantil e 5 colaboradores para Educación Primaria que estarán situados: un na porta de entrada ao patio e fondo do patio de fútbol; outro na zona de entrada ás aulas e zona de administración e aceras e escaleras; un terceiro colaborador ser porá na zona dos baños e parte elevada do patio: outro estará no lado externo do campo de fútbol; e  un quinto colaborador estará no lateral exterior do campo de fútbol que limita con administración.

· Calquer cambio que se faga no comedor será decisión e feito pola encargada de comedor. Se aceptarán suxerencias, pero a decisión de aceptar novas ideas e de cambiar algo será da encargada.

· Cada colaborador terá unha bata que levará a lavar ao final da semana e usarán guantes de latex para manipular os alimentos durante o servizo de comedor.
· Normas para o alumnado:
· Un grupo de nenos asignados semanalmente dos cursos de 4º, 5º e 6º de E.P. serán os encargados de baixar as sillas ao chegar no autobús e durante o tempo de recreo axudar a colocar as mesas, potenciando así a educación para a saúde e unha educación social e cívica. Tamén cada día un neno/a será o encargado de mandar salir as filas para o patio cando xa esté rematado o servizo de comedor. Se saldrá en orden e deixando subidas as sillas da súa mesa.
· Os/as usuarios/as do comedor baixarán directamente desde as súas aulas ata o comedor. Antes de baixar ao comedor irán ao servizo a lavar as mans e o que precisen, xa que durante o tempo que dura a comida só se poderá facer uso do baño en casos excepcionais, e sempre baixo permiso da encargada do comedor.

· Dentro do posible, se vai a intentar que en cada mesa de primaria haxa un neno de cada curso, con un de 4º, de 5º e/ou de 6º nas cabeceiras para que axuden  aqueles mais pequenos. Os resposables das cabeceiras das mesas, unha vez rematado de comer, xuntarán os platos do seu lado da mesa. Logo será o persoal  colaborador o encargado de retiralo e levalo aos carros de recollida.
· Será a encargada do comedor quen decida onde se sentarán os nenos, seguindo sempre ese criterio de que haxa un neno de cada curso en cada mesa. Na última semana antes de dar as vacacións de cada trimestre os nenos se poderán sentar na mesa que eles queiran e cos compañeiros que decidan eles. Ao voltar despois das vacacións será á encargada de comedor quen faga un novo reparto e distribúa novamente aos nenos nos sitios que van a ocupar.

· Ningún neno/a se erguerá da mesa para buscar nada, deberá levantar a man para que sexa atendido/a pola persoal colaborador que atenda a mesa.

· O alumnado non deberá tirar desperdicios ao chan e non deberá facer un mal uso dos utensilios da comida, potenciando así unha educación social e cívica cunhas mínimas normas de comportamento e saber estar na mesa.
· A comida se consumirá dentro do comedor escolar. Non se poderá sacar comida do comedor para o patio.
· Todo o alumnado terá os mesmos dereitos e as mesmas obrigas no comedor. Non se poderá facer distinción entre eles/as.
· Cando o alumnado de educación infantil e primaria remate o xantar, será acompañado polo persoal de comedor encargado da súa atención ata o patio escolar.

· Unha vez que se sae do comedor non se pode entrar no edificio para ir as aulas. Nalgunhas ocasións o centro estará pechado. En caso de necesidade se avisará ao encargado/a do comedor quen decidirá si se pode subir ou non, e acompañará en caso necesario.

· En caso de que algún neno/a non poida asistir ao comedor, e sempre que sexa posible se avisará cun día de antelación e se cubrirá o impreso que hai en conserxería para así non ter que aboar o servizo de comedor.

· Se algún neno usuario do comedor se ten que ir antes, será recollido por algún familiar ou persoa ao cargo, deberá cubrir o impreso correspondente que está na mesa do conserxe. Darase aviso á encargada do comedor ou a dirección. Ningún pai/nai/titor pode entrar no comedor.
· Cando un alumno/a perturba e molesta, amonestaráselle primeiro verbalmente, e si persiste na súa conducta castigarase uns minutos fora do grupo. En caso de continuar co mal comportamento levarase ante o/a encargado/a de comedor que aplicará un castigo.

3.4.4. DEREITOS E DEBERES DOS USUARIOS DO COMEDOR


Da utilización do comedor do centro escolar por parte do alumnado do mesmo, se derivan os seguintes dereitos e deberes:
· Dereitos: Cada alumno terá os seguintes dereitos:
· Recibir orientacións en materia de educación para a hixiene e a saúde e de adquisición de hábitos alimenticios e sociais.

· Beneficiarse de todas as prestacións do servizo nas mellores condicións posibles de seguridade, hixiene e benestar.

· Recibir un menú que satisfaga as necesidades dunha dieta equilibrada e saudable.
· Recibir, si procede, as axudas asistenciais para a prestación do servicio.

· Recibir un trato correcto, con respeto e sen discriminación de ningún tipo, tanto por parte dos seus compañeiros como de todo o persoal de servizo.

· Deberes: os alumnos deberán:

· Aceptar e respetar o proxecto educativo do comedor.

· Observar un comportamento axeitado segundo as normas de conviviencia.

· Respetar ao persoal que presta a servizo e cumplir as súas orientacións.

· Mostrar respeto e consideración hacia o resto do alumnado usuario.

· Respetar as instalación e empregar correctamente o mobiliario e o menaje.
3.5.  FALTAS, SANCIÓNS E PROCESO DISCIPLINARIO

Se as circunstancias así o esixen, se adoptarán as medidas necesarias para favorecer o estricto cumprimento dos dereitos e deberes do alumnado beneficiario do comedor escolar. A aplicación das medidas que en cada caso conveña aplicar terá un marcado carácter educativo, procurando sempre garantir o respeto a todos os usuarios e a convivencia solidaria entre todos.


Os comportamentos que non se axusten ás normas de convivencia serán sancionados como faltas leves, graves ou moi graves, atendendo a súa trascendencia. Para calificar unha actitude ou comportamento como falta leve, grave ou moi grave, se terá en conta, en todo caso, as circunstancias que rodearon o incidente e as peculiaridades do alumno: idade, reiteración no comportamento disruptivo….

3.5.1. FALTAS LEVES E SANCIÓNS

· Faltas leves: se considerarán faltas leves:

· Desobedecer levemente as indicacións feitas polo persoal do servizo do comedor.

· Entrar ou salir do comedor desordenadamente e gritando.
· Cambiarse de sitio sen o permiso da encargada do comedor.

· Facer un mal uso dos utensilios e do menaxe da mesa, non comer con corrección, así como tirar comida ao chan.

· Permanecer mal sentados.

· Facer ruido, berrar, falar ou molestar  a compañeiros doutras mesas, producindo coa súa actitude molestias ao resto dos comensais.
· Levantarse do sitio  sen causa xustificada

· Calquera outra conducta que afecte levemente ao respeto, integridade ou saúde das persoas.

· Sancións ás faltas leves:

· Amonestación verbal ao alumno.
· Reposición, limpeza e ordenación do material estropeado.

· Separación temporal do grupo ou mesa do comedor.

· Pérdida de dereito a participar en xogos ou actividades de ocio.

· Realización de tarefas relacionadas coa falta cometida.

· Estas sancións serán impostas tanto polos colaboradores como pola encargada do comedor.

3.5.2. FALTAS GRAVES E SANCIÓNS

· Faltas graves:

· Acumulación de tres faltas leves.

· Actos de indisciplina, inxuria e ofensa graves contra os membros da comunidade escolar que fan servizo de comedor.

· Desobedecer gravemente as indicacións do persoal do comedor.

· Salir do comedor sin o permiso do persoal vixiante do comedor.

· Deteriorar a propósito por mal uso o material propio do comedor, así como as instalacións do centro durante a permanencia do servizo de comedor.

· Tirar intencionadamente comida ao chan e a outros compañeiros.

· Rifas, insultos e expresións soeces, así como agresión física.
· Sustración de bienes e obxectos que pertenzan a outros membros da comunidade escolar.

· Incumprimento das sancións impostas.

· Entrar nas dependencias do centro durante o periodo do comedor e do tempo de lecer, sen autorización expresa do responsable do comedor.

· Calqueira outra conducta que afecte gravemente ao respeto, integridade ou saúde das persoas.

· Sancións ás faltas graves: calquera das contempladas para as faltas leves, e ademais:
· Amonestación por escrito e comunicación aos pais.

· Separación do grupo de referencia ou da mesa do comedor (ata 5 días)

· Expulsión temporal do comedor (ata 5 días)

· Estas sancións serán impostas polo director do centro, previo informe da encargada do comedor e, de ser o caso, a comisión de convivencia.
3.5.3. FALTAS MOI GRAVES E SANCIÓNS

· Faltas moi graves:

· Acumulación de tres faltas graves.

· Incumprimento da sanción imposta por unha falta grave.

· Sair do centro sen permiso durante o horario do comedor.

· Agredir física ou moralmente, ou discriminar gravemente por algunha circunstancia persoal ou social a calquer membro da comunidade escolar. 
· Calquer acto de indisciplina, injuria e ofensa moi graves.

· Causar intencionadamente danos moi graves nos locais, materiais do comedor ou obxectos que pertenzan a outros membros da comunidade escolar.

· Calquera outra conducta que afecte moi gravemente ao respeto, integridade ou saúde das persoas
· Sancións ás faltas moi graves: calquera das contempladas para as faltas graves, e ademais:
· Expulsión temporal do comedor (de 5 días a un mes)
· Expulsión definitiva do comedor.

· Estas sancións serán impostas polo director do centro, previo informe do encargado do comedor e, de ser o caso, a comisión de convivencia.
Seixalbo, 14 de Outubro de 2016.

A responsable/encargada de comedor: Ana Mª Lorenzo Penedo.
PLAN DO COMEDOR ESCOLAR

